
Ka jawaab mid ka mid ah su’aalaha oo keliya.  Waa inaad ku fariisiso jawaabtaada ugu yaraan laba 
ka mid ah hawlsuugaaneedyada aad deristay ee ku jira qaybta 3aad, waana inaad isu barbardhigto 
oo tusto kala-duwanaanshaha hawlsuugaaneedyadan adoo ka jawaabaya su’aasha.  Jawaabta 
haddaanay ku salaysnayn faallo ku saabsan ugu yaraan laba ka mid ah hawlsuugaaneedyada ee 
qaybta 3aad lama heli doono dhibcooyin sare.

Masraxa

1. Adigoo tixraacaya riwaayadaha ay qoreen ugu yaraan laba ka mid ah qorayaasha aad deristay,  
ka faallee sida shakhsiyadaha loo isticmaali karo in la muujiyo arrimo bulshadeed.  

2. Murannada ama isku-dhacyada waa nuxurka masraxiyadda nooc ahaan.  Ka faallee oo  
is-barbardhig murannada ama isku-dhacyada ku jira laba ka mid ah riwaayadaha aad deristay.

3. Adigoo si dhow oo faahfaahsan u tixraacaya ugu yaraan laba ka mid ah riwaayadaha aad deristay, 
tus sida loo abuuray jawiga iyo ahmiyadda uu jawigu ku leeyahay riwaayadda oo dhan.

Maansada

4. Abwaannada in badan waxay maansooyinkooda ku tusaan shucuur xooggan ama dareen  
xoog leh.  Adigoo isticmaalaya tusaalayaal aad ka keentay ugu yaraan laba ka mid ah  
hawl-suugaaneedyadii aad deristay, sharax kaalinta ay shucuurtu ku leedahay maansooyinka iyo 
saameynta ka dhalatay.

5. Is-barbardhig sida iyo ilaa xadka ay laba ka mid ah gabayaasha aad deristay ay u isticmaaleen 
sawirro muuqaal ah si ay u aburaan jawi gaar ah ama u kiciyaan shucuur gaar ah.

6. Waxa jira maansooyinka qaar xiriir xoog leh la yeesha akhristaha.  Adigoo is-barbardhigaya ugu 
yaraan laba ka mid ah maansooyinka aad deristay, faallee siyaabaha loogu guuleystay loona 
joogteeyey in xiriirkaas lala yeesho akhristaha.

Tiraab (sheekooyin la curiyay)

7. Adigoo tixraacaya ugu yaraan laba ka mid ah hawl-suugaaneedyadii aad deristay, is-barbardhig 
siyaabaha ay qorayaashu akhristaha u abuuraan filashooyinka akhristaha iyo saameynta taasi ay 
leedahay.

8. Faallee sida xiriirka u dhexeeya shakhsiyadaha waaweyn iyo saameynta xiriirkaasi loogu muujiyay 
ugu yaraan laba ka mid ah hawl-suugaaneedyadii aad deristay.

9. Waqtiga kaalin weyn ayuu ka qaataa hor-u-marinta sheeko la curiyay.  Is-barbardhig sidee iyo 
saameyn caynkee ah baa waqtiga loo adeegsaday in la qaabeeyo ugu yaraan laba ka mid ah 
hawl-suugaaneedyadii aad deristay.  

Tiraab (dhab ah)

10. Qorayaasha tiraabta dhab ahi sidee bay u isticmaalaan goorta iyo goobta sida ay arrimo 
bulshadeed u soo bandhigaan adigoo eegaya laba ka mid ah hawlaha aad deristay? 

11. Is-barbardhig isku-ekaanshaha iyo kala-duwanaanta sida codka koobaad loo isticmaalay iyo 
saameynta taasi leedahay adigoo eegaya ugu yaraan laba ka mid ah hawlaha aad deristay.

12. Ujeedada qoraallo dhabta ahi waa in weyddiimmo la soo bandhigo lana soo jeediyo xago ama 
jahooyin kala duwan oo jawaabta lala aadi karo, ee ma aha in xalal adag oo sugan la keeno.   
Ka faallee saxsanaanta sheegashadan adigoo si faahfaahsan oo dhow u tixraacaya ugu yaraan 
laba ka mid ah hawlaha aad deristay.

